
Geografifaget
[bookmark: _GoBack]Geografi og eldre historie er 2-timars kurs i vidaregåande opplæring. Liedutvalget bør i samband med fagfornyinga vurdere om 2-timars kurs er foreinleg med djupdelæring i fag. 
2-timars fag gjer ikkje tilstrekkeleg tid til dei kompetansemåla det no leggast opp til. Det er elles fleire utfordingar med 2-timarsfag: oppfølginga av enkeltelevar blir meir krevjande, den nye fråværsgrensa skapar urimeleg vilkår for fastsetting av karakter i faget (i 2-timars fag gjer at elevar raskare fell nedom grensa), ei økt (vanlegvis) kvar veke skapar ikkje tilstrekkeleg kontinuitet i faget, små fag gjer lærar ei vesentleg høgare rettebyrde og det er rimeleg å tru at det går ut over kvaliteten i faget. Har sjølv undervist begge fag i vgs.

Eg foreslår at geografi og eldre historie utvidast frå 2 til 3 timar kvar veke. 

Eg meiner òg ein må tilbake til ordninga med eldre historie som eit avsluttande VG2-kurs med eigen standpunktkarakter og munnleg eksamen. Dette fremmar motivasjon hjå elevane. Dagens ordning der eldre historie kjem opp att på pensumlista til munnleg eksamen i historie i VG3 er ikkje ideell. Det er slett ikkje alltid at same historielærar følger opp klassa frå VG2 til VG3 og det vert difor òg krevjande å lage gode eksamensoppgåver. Den heilskaplege vurderinga kan òg bli mangelfull.

Eg har forståing for ei utviding av fag kan føre til ei reduksjon av andre, eg meiner dette bør vurderast. Likevel har eg òg ei alternativ løysing der timetalet vert som før, men 2-timars teorifag forsvinn:

I geografifaget overlappar ein del av naturgeografipensum med naturfag og ein del samfunnsgeografipensum med samfunnsfag. Ei betre løysing enne 2-timars geografi, er at ein time leggast til naturfag slik at dette vert eit 6-timarskurs og ein time leggast til samfunnsfag slik at dette vert ei 4-timars kurs. Det kan bli noko utfordringar med kompetanse hjå lærekrefter, men med dei drastiske læreplanendringane det leggast opp til vil det i alle høve bli behov for kompetanseheving blant mange lærarar.

Eldre historie får ein time frå nyare historie på VG3 slik at det vert 3t+3t istadenfor 2t+4t, eller ein kan ha eit samla 6-timars historiekurs på VG2 eller VG3.

